
ЗАР СУРТАЛЧИЛГАА БАЙРШУУЛАХ МАСТЕР ГЭРЭЭ

2025 оны 8-р сарын … өдөр                            № ... 	                                           Улаанбаатар хот

Энэхүү Зар сурталчилгаа байршуулах гэрээ (цаашид “Гэрээ” гэх)-г Иргэний хуулийн үүргийн нийтлэг үндэслэл, 343-358 дугаар зүйл, Зар сурталчилгааны тухай хуулийг тус тус үндэслэн,
Нэг талаас Монгол Улс, Улаанбаатар, Сүхбаатар дүүрэг, 1-р хороо, Олимпын гудамж, Нью Хоризонс Оффис, 3 давхар хаягт орших, регистрийн 7046065 дугаартай “Ад смарт нэтворк” ХХК (цаашид “Үйлчилгээ үзүүлэгч” гэх),
Нөгөө талаас ........... хаягт орших, регистрийн ........... дугаартай ........ ХХК (цаашид “Үйлчлүүлэгч” гэх, хамтад нь “Талууд” гэх) нар нь дараах нөхцөлөөр харилцан тохиролцож байгуулав. 

НЭГ. НИЙТЛЭГ ҮНДЭСЛЭЛ

1.1. Гэрээний зорилго нь Үйлчилгээ үзүүлэгч нь өөрийн эзэмшлийн сурталчилгаа явуулах зорилго бүхий дижитал дэлгэц (цаашид нийтэд нь “Суваг” гэх)-т Үйлчлүүлэгчийн зар сурталчилгаа (цаашид “Сурталчилгаа” гэх)-г байршуулах, Үйлчлүүлэгч нь Үйлчилгээ үзүүлэгчид гэрээнд заасан нөхцөлөөр Сурталчилгааны төлбөр төлөх, Талуудын эрх, үүрэг, хүлээх хариуцлага болон эдгээртэй холбоотой үүсэх бусад харилцааг зохицуулахад оршино.
1.2. Гэрээний 1.1 дэх хэсэгт заасан Сурталчилгаа байршуулах ажил, үйлчилгээг дараах байдлаар хийж гүйцэтгэнэ. Үүнд:
1.2.1. Үйлчилгээ үзүүлэгч нь өөрийн эзэмшлийн Сувгийг түнш байгууллагуудын обектын цонхон дээр гадна ба дотор харуулан байршуулсан байх бөгөөд тус Сувгаар дамжуулан Үйлчлүүлэгчийн зар сурталчилгааг байршуулах, Гэрээнд заасан нөхцөлийн дагуу Үйлчлүүлэгчийн зар сурталчилгааг түгээх үйлчилгээ үзүүлнэ;
1.2.2. Үйлчлүүлэгч нь сурталчилгаа байршуулах бүрдээ сувгийн байршлуудаас сонгож, Үйлчилгээ үзүүлэгчийн албан ёсны suvdaa.b@adsmart.mn цахим шуудангийн хаягаар ажлын 1 (нэг) хоногийн өмнө захиалга өгөх бөгөөд Контентын эхийг бэлтгэж хүргүүлнэ;
1.2.3. Үйлчлүүлэгч сурталчилгааны захиалгаа урьдчилан баталгаажуулж, сурталчилгаа байршуулах хуваариа өдөр, сар, улирлын өмнө захиалах боломжтой;
1.3. Үйлчилгээ үзүүлэгчийн хийж гүйцэтгэсэн ажил нь Захиалагчийн шаардлагыг хангасан буюу биет байдлын доголдолгүй, эрхийн зөрчилгүй байх тохиолдолд ажлын үр дүнгийн доголдолгүй гэж үзнэ.
1.4. Гэрээнд хэрэглэсэн дараах нэр томьёог доор дурдсан утгаар ойлгоно. Үүнд:
1.4.1. Адcмарт гэж зар сурталчилгааны платформыг,
1.4.2. Үйлчлүүлэгч гэж зар сурталчилгааны платформыг ашиглан хэрэглэгчдэд мэдээлэл хүргэх үйлчилгээ авч буй хувь хүн болон хуулийн этгээдийг,
1.4.3. Эрх бүхий этгээд гэж Талуудыг төлөөлөн гэрээний харилцаанд орох томилгоо, зөвшөөрөл, албан ёсоор итгэмжлэгдсэн төлөөлөгчийг,
1.4.4. Төлбөр гэж Гэрээгээр тохирсон арилжааны нөхцлийн дагуу Үйлчлүүлэгчийн Адсмарт платформд төлөхөөр тохирсон үнийн дүнг,
1.4.5. Контент гэж гэрээгээр тохирсон нөхцлийн дагуу Адсмарт платформоор цацаж буй төрөл бүрийн зураг, видео, аудио болон түүнтэй адилтгах сурталчилгааг,
1.4.6. Суваг гэж Сурталчилгаа явуулах зорилго бүхий дижитал дэлгэцийг,
1.4.7. Слот гэж Адсмарт платформын сурталчилгаа явуулах боломжит цаг, хуваарийг хувааж бэлтгэсэн зар сурталчилгааны орон зайг,
1.4.8. Хориотой контент гэж Монгол Улсын газар нутагт үйлчилж буй хууль, эрхзүйн зохицуулалтыг зөрчсөн болон бэлгийн чиг баримжаа, шашин шүтлэг, нас хүйс, гарал үүсэл зэрэг нийгмийг талцуулах сэдэл бүхий контентийг тус тус илэрхийлнэ.
1.5. Үйлчилгээ үзүүлэгч нь Гэрээнд заасан Адсмарт Сувгийг эзэмшдэг, тэдгээр Сувгийг Гэрээний 1.2.1-д заасан байршилд байршуулах зөвшөөрлийг эрх бүхий этгээдээс зөвшөөрөл авсан, эсхүл тэдгээртэй өмчлөл, удирдлага, гэрээ зэрэг хэлбэрээр ажлыг гүйцэтгэх/гүйцэтгүүлэх боломжтой болохоо илэрхийлж энэхүү гэрээг байгуулсан болно.
1.6. Гэрээгээр зохицуулаагүй бусад харилцааг Монгол Улсын хууль тогтоомжийн дагуу тайлбарлаж зохицуулна.

ХОЁР. ГЭРЭЭНИЙ ХУГАЦАА
2.1. Гэрээ нь Талуудын эрх бүхий төлөөлөгчид гарын үсэг зурж, тамга, тэмдэг даран баталгаажуулснаар буюу 2025 оны 8-р сарын 1-ний өдрөөс эхлэн 2026 оны 5-р сарын 31–ний өдрийг дуустал хүчин төгөлдөр үйлчилнэ.
2.2. Гэрээний хугацаа дуусгавар болохоос 30 (гуч) хоногийн өмнө Талуудын аль нэг нь Гэрээг дуусгавар болгох, эсхүл тодорхой хугацаагаар сунгах, өөрчлөлт оруулах тухай мэдэгдсэнээр гэрээг дахин сунгана.
2.3. Талуудын төлөөлөн удирдах зөвлөл, гүйцэтгэх захирал, хувьцаа эзэмшигчид, өөрчлөгдсөн эсэхээс үл хамааран энэхүү гэрээ нь Гэрээний 2 дугаар зүйлийн 2.1 дэх хэсэгт заасан хугацаанд хүчин төгөлдөр байна.

ГУРАВ. ГЭРЭЭНИЙ ҮНЭ, ТӨЛБӨРИЙН НӨХЦӨЛ

3.1. Сурталчилгааны төлбөрийн нэгжийн үнийг Гэрээний Хавсралт 1-ээр батлах ба уг нэгж үнийг үндэслэж Үйлчлүүлэгчийн өгсөн захиалгын нийт төлбөрийг тооцно. Гэрээний хугацаанд Сурталчилгааны төлбөрийг нэмэгдүүлэхгүй байхаар Талууд харилцан тохиролцов.
3.2. Гэрээний хугацаанд Сурталчилгаа байршуулах захиалга өгөх бүрт Сурталчилгааны нийт төлбөрийг Үйлчилгээ үзүүлэгчээс ирсэн нэхэмжлэхийг үндэслэн ажлын 3 хоногийн дотор түүний Голомт банкны 2725107542 тоот төгрөгийн данс руу шилжүүлнэ. Тус төлбөр нь НӨАТ, холбогдох бүх татвар болон бусад бүх зардал орсон эцсийн үнэ болно.
3.3. Гэрээний хугацаанд Үйлчилгээ үзүүлэгч нь Үйлчлүүлэгчид Гэрээний хавсралтад заасан Сурталчилгааны төлбөрөөс 50 (тавь) хувийн хөнгөлөлт үзүүлэхээр талууд харилцан тохиролцов.
3.4. Үйлчилгээ үзүүлэгч нь Гэрээний 3.2-т заасны дагуу сурталчилгааны төлбөрийг хүлээн авсны дараа Үйлчлүүлэгчийн контентийг холбогдох сувгуудаар цацна. 
3.5. Үйлчилгээ үзүүлэгч нь Гэрээний 3 дугаар зүйлийн 3.2 дахь хэсэгт заасан Сурталчилгааны төлбөрийг Үйлчлүүлэгчээс хүлээн авах бүрд Татварын ерөнхий хуулийн 28 дугаар зүйлийн 28.5 дахь хэсэгт заасны дагуу татварын байгууллагын холбогдох хэрэглэгчийн системээс дахин давтагдашгүй дугаар бүхий төлбөрийн баримтыг хэвлэж Үйлчлүүлэгчид өгнө.


ДӨРӨВ. ҮЙЛЧИЛГЭЭ ҮЗҮҮЛЭГЧИЙН ЭРХ, ҮҮРЭГ

4.1. Үйлчилгээ үзүүлэгч дараах эрхийг эдэлнэ. Үүнд:
4.1.1. Гэрээгээр хүлээсэн үүргээ биелүүлэхийг Үйлчлүүлэгчээс шаардах;
4.1.2. Үйлчлүүлэгчээс Гэрээний 3 дугаар зүйлийн 3.2 дахь хэсэгт заасны дагуу Сурталчилгааны төлбөр төлөхийг шаардах;
4.1.3. Үйлчлүүлэгчээс ирүүлсэн Сурталчилгаа нь Гэрээний 6 дугаар зүйлд заасан Ад смарт нэтворк ХХК-ийн Контентын бодлогод нийцээгүй тохиолдолд байршуулахаас татгалзах;
4.1.4. Хууль болон энэ гэрээнд заасан бусад эрх.

4.2. Үйлчилгээ үзүүлэгч дараах үүргийг хүлээнэ. Үүнд:

4.2.1. [bookmark: _Hlk161321989]Гэрээгээр хүлээсэн үүргээ биечлэн гүйцэтгэх, үүргээ бусад этгээдэд шилжүүлэхгүй байх;
4.2.2. Үйлчилгээ үзүүлэгч нь Үйлчлүүлэгч талын албан ёсны и-мэйл хаягаар илгээсэн Сурталчилгааны контентыг хүлээн авч, дүрс, агуулгыг алдагдуулахгүй байршуулах;
4.2.3. Гэрээний 3.4 дэх заалтад заасны дагуу Үйлчилгээ үзүүлэгч нь Сурталчилгааны сувгуудад Контент байршуулах; 
4.2.4. Гэрээний 4 дүгээр зүйлийн 4.1.3 дахь заалтад заасны дагуу Контентыг байршуулахаас татгалзсан тохиолдолд тодорхой шалтгаан, үндэслэлийг дурдан Үйлчлүүлэгчид ажлын 1 (нэг) хоногийн дотор мэдэгдэх;
4.2.5. Үйлчилгээ үзүүлэгч нь Сурталчилгаа байршуулсан тайланг Сурталчилгаа явж дууссанаас хойш ажлын 5 (таван) өдрийн дотор Үйлчлүүлэгч рүү хүргүүлэн тайлагнах;
4.2.6. Шаардлагатай үед гэрээ дуусгавар болоход Гэрээ дүгнэсэн акт үйлдэх;
4.2.7. Хуульд болон энэ гэрээнд заасан бусад үүрэг;

ТАВ. ҮЙЛЧЛҮҮЛЭГЧИЙН ЭРХ, ҮҮРЭГ

5.1. Үйлчлүүлэгч дараах эрхийг эдэлнэ. Үүнд:
5.1.1. Гэрээгээр хүлээсэн үүргээ биелүүлэх, зохих ёсоор биелүүлэхийг Үйлчилгээ үзүүлэгчээс шаардах;
5.1.2. Үйлчилгээ үзүүлэгч Гэрээгээр хүлээсэн үүргээ биелүүлээгүй бол ажлын гүйцэтгэлийн явцыг үл харгалзан Сурталчилгааны төлбөртэй тэнцэхүйц адил чанарын үйлчилгээг дахин гүйцэтгүүлэх, төлөгдсөн төлбөрийг үл маргах журмаар буцаан нэхэмжлэх;
5.1.3. Сурталчилгааны сувагт Сурталчилгаа байршиж буй эсэхэд тогтмол хяналт тавих, ажлын явцтай танилцах, мэдээлэл авах, өөрийн саналаа дэвшүүлэх, Гэрээ дуусгавар болоход Гэрээ дүгнэсэн акт үйлдэх;
5.1.4. Аливаа шалтгааны улмаас Сурталчилгаа хуваарийн дагуу байршаагүй тохиолдолд байршаагүй хоногийг нөхөж байршуулах эсхүл нөхөж байршуулах шаардлагагүй гэж Захиалагч үзсэн тохиолдолд байршаагүй хоног тутмын төлбөрийг буцаан нэхэмжлэх;
5.1.5. Үйлчилгээ үзүүлэгчийн ажлын тайланг нь Үйлчлүүлэгчийн цахим хаягаар Гэрээнд заасан хугацаанд хүлээн авах;
5.1.6. Хууль болон энэ гэрээнд заасан бусад эрх;

5.2. Үйлчлүүлэгч дараах үүрэг хүлээнэ. Үүнд: 
5.2.1. Гэрээний 3 дугаар зүйлийн 3.2 дахь хэсэгт заасны дагуу төлбөр төлөх;
5.2.2. Захиалсан слотод хамаарах, чанарын шаардлага хангасан Сурталчилгааны контентыг байршуулахаас дор хаяж ажлын 1 (нэг) хоногийн өмнө Үйлчилгээ үзүүлэгчийн suvdaa.b@adsmart.mn албан ёсны цахим хаягаар хүргүүлж, цацалтын хуваарийг баталгаажуулах;
5.2.3. Хуульд болон энэ гэрээнд заасан бусад үүрэг.

ЗУРГАА. КОНТЕНТЫН БОДЛОГО

6.1. Хууль зөрчсөн контентыг гаргахгүй: Гэрээгээр тохирсон слотдоо байршуулахаар өгсөн контент, сурталчилгаа нь Монгол Улсын дараах хууль журмыг зөрчсөн, үл нийцэл бий болгосон бол холбогдох хариуцлагыг Үйлчлүүлэгч бүрэн хүлээнэ. 
6.1.1. Зар сурталчилгааны тухай хууль
6.1.2. Согтууруулах ундааны эргэлтэд хяналт тавих, архидан согтуурахтай тэмцэх тухай
6.1.3. Садар самуунтай тэмцэх тухай хууль
6.1.4. Терроризмтой тэмцэх тухай хууль
6.1.5. Хүн худалдаалахтай тэмцэх тухай хууль
6.1.6. Оюуны өмчийн тухай хууль
6.1.7. Мөрийтэй тоглоомын тухай хууль
6.1.8. Мансууруулах бодисын тухай хууль
6.2. Эмзэг агуулга бүхий контентийг гаргахгүй: Гэрээгээр тохирсон слотдоо байршуулахаар өгсөн контент, сурталчилгаа нь Монгол Улсын иргэдийг талцуулах, өдөөн турхирах шинж чанартай буюу доорхи агуулгатай бол Адсмарт тухайн контент, агуулгыг цацахгүй байх эрхтэй.
6.2.1. Шашин шүтлэгтэй холбоотой
6.2.2. Улс төрийн агуулгатай
6.2.3. Хүйсийн чиг баримжаа, сонирхлын бүлгийг гадуурхсан
6.2.4. Тусгай хэрэгцээт иргэдийн эсрэг утга агуулгатай
6.2.5. Үндсэн хуулиар олгогдсон хувь хүний эрх, эрх чөлөөнд халдсан
6.2.6. Залилангийн шинж чанартай, пирамид, понзи схемтэй
6.2.7. Олон нийтийг турхирсан, хүчирхийллийг өдөөх зорилготой
6.2.8. Үйлчилгээ үзүүлэгч байгууллагын эсрэг утга, агуулгатай
6.3. Шаардлага хангаагүй контент. Үйлчлүүлэгч Сурталчилгааны хувиараа баталгаажуулсан хэдий ч энэхүү гэрээний 5.2.2, 6.1, 6.2-р зүйлд заасан шаардлагад нийцээгүй контентыг ажлын 1 өдрийн өмнө өгснөөс цацалтын хуваарийг ашиглаж чадаагүй бол тухайн хугацаанд сурталчилгааг цацагдсанд тооцож төлбөрийн 50%-г буцаан олгоно.

ДОЛОО. ТАЛУУДЫН ХҮЛЭЭХ ХАРИУЦЛАГА

7.1. Талууд Гэрээгээр хүлээсэн үүрэгтээ ямагт хүндэтгэлтэй хандах бөгөөд Гэрээгээр хүлээсэн үүргээ биелүүлээгүй буюу зохих ёсоор биелүүлээгүйн улмаас нөгөө талдаа учруулсан хохирлыг бүрэн хариуцна.
7.2. Үйлчлүүлэгч энэхүү гэрээний 3.2, 5.2.2, 6.1, 6.2-р заалтыг биелүүлсэн хэдий ч Үйлчилгээ үзүүлэгч нь контентыг хуваарьт хугацаандаа гаргаагүй эсвэл давтамж 360 удаагаас бага цацалт хийсэн бол нэмж 7 хоног сурталчилгаа байршуулна.
7.3. Үйлчилгээ үзүүлэгч нь Сурталчилгааг байрлуулсны улмаас гарч болзошгүй зохиол, зохиомжийн найруулга, утга санаа, агуулга, зохиогчийн эрхийн талаарх маргаан, санал, гомдолтой холбогдон гарах хариуцлагыг хүлээхгүй.
7.4. Үйлчлүүлэгч нь сурталчилгааны сувгаар явуулсан контент, сурталчилгааны үнэн бодит байдлыг бүрэн хариуцна. Энэхүү заалтыг биелүүлээгүйгээс аливаа гуравдагч этгээдэд хохирол учирсан бол гарсан хохирлыг Үйлчлүүлэгч хариуцан барагдуулна.
7.5. Үйлчилгээ үзүүлэгч нь Үйлчлүүлэгчтэй тохирсон сурталчилгааны хуваарийг хамгийн багадаа 98%-иас дээш байлгах үүрэг хүлээнэ. Сурталчилгааны цацалтын гүйцэтгэл энэхүү хуваариас доогуур байсан бол, ямар нэгэн нэмэлт төлбөргүйгээр захиалагчийн контентыг захиалгат хугацааны 20%-тай тэнцэх хугацаагаар нөхөж цацна.
7.6. Хэрэв Үйлчлүүлэгч баталгаажуулсан захиалгаа цуцлах тохиолдолд доорхи нөхцөлөөр алданги тооцож, үлдэгдэл дүнг Үйлчлүүлэгчийн данс руу буцаан шилжүүлнэ:
7.6.1. 7 хоногийн өмнө: Захиалгын нийт дүнгийн 15%-иар;
7.6.2. 3 хоногийн өмнө: Захиалгын нийт дүнгийн 30%-иар;
7.7. Алданги төлсөн нь Талуудыг үндсэн үүрэг болон учирсан хохирлыг нөхөн төлөхөөс чөлөөлөх үндэслэл болохгүй. 
7.8. Үйлчилгээ үзүүлэгч нь Үйлчлүүлэгчийн ирүүлсэн сурталчилгаатай холбоотой баримт, материалыг Гэрээнд зааснаас өөр зорилгоор ашиглахгүй ба энэхүү үүргээ зөрчсөн тохиолдолд Үйлчлүүлэгчид учирсан аливаа хохирлыг Үйлчилгээ үзүүлэгч бүрэн хариуцна.

НАЙМ. НУУЦ ХАДГАЛАХ

8.1. Талууд Гэрээг байгуулсантай холбоотой болон Гэрээг хэрэгжүүлэх явцад шууд болон шууд бусаар олж мэдсэн байгууллага, хувь хүний нууцад хамааралтай (техник, санхүү, бизнесийн нууц гэм мэт) аливаа мэдээ, мэдээллийг бусдад бичгэн болон бусад хэлбэрээр задруулахгүй байх үүргийг хугацаагүй хүлээнэ. 
8.2. Үйлчилгээ үзүүлэгч нь Үйлчлүүлэгчийн Сурталчилгааны материалыг Үйлчлүүлэгчийн зөвшөөрөлгүйгээр дахин нэвтрүүлэх, бусдад худалдах, ашиглуулах, хувирган ашиглах болон олшруулахыг хориглоно. 
8.3. Гэрээний 8 дугаар зүйлийн 8.1 дэх хэсэгт заасан мэдээллийг Монгол Улсын хууль тогтоомжийн дагуу төрийн эрх бүхий байгууллага, албан тушаалтан шаардаж авсан, эсхүл авах тухай ирүүлсэн баримтыг нөгөө Талдаа нэн даруй яаралтай мэдэгдэнэ. Мэдэгдээгүйгээс үүсэх аливаа хор уршиг, хохирлыг мэдэгдэх үүрэг бүхий Тал бүрэн хариуцна.                      

ЕС. ГЭНЭТИЙН БОЛОН ДАВАГДАШГҮЙ ХҮЧИН ЗҮЙЛС

9.1. Гэнэтийн болон давагдашгүй хүчин зүйлийн улмаас Талууд Гэрээний үүргээ биелүүлж чадахгүйд хүрвэл ажлын 2 (хоёр) хоногийн дотор нөгөө талдаа бичгээр мэдэгдэх ба энэ тохиолдолд үүрэг гүйцэтгэх хугацаа нь энэхүү нөхцөл байдал үргэлжлэх хугацаагаар хойшилно. 
9.1.1. Гэнэтийн хүчин зүйл гэдэгт нийтийг хамарсан үймээн самуун, эмх замбараагүй байдал, хууль бус ажил хаялт, эрчим хүчний тасалдал, эсэргүүцлийн хөдөлгөөн, гоц халдварт өвчин, хорио цээр, дайн, террорист халдлага, төрийн эрх бүхий байгууллагын шийдвэр хамруулан ойлгоно;
9.1.2. Давагдашгүй хүчин зүйл гэдэгт гал түймэр, газар хөдлөлт, салхи шуурга, аянга цахилгаан, үер усны гамшиг зэрэг даван туулах боломжгүй байгалийн гамшгийг хамааруулан ойлгоно. 
9.2. Гэнэтийн болон давагдашгүй хүчин зүйл үүссэн тохиолдолд гуравдагч этгээд буюу эрх бүхий байгууллагаас нотолсон баримтыг гаргуулж авна.

АРАВ. МАРГААН ШИЙДВЭРЛЭХ

10.1. Гэрээтэй холбогдон гарах аливаа санал зөрөлдөөн, маргааныг Талууд харилцан зөвшилцөх замаар шийдвэрлэнэ. 
10.2. Талууд санал зөрөлдөөн, маргааныг Гэрээний 10 дугаар зүйлийн 10.1 дэх хэсэгт заасны дагуу шийдвэрлэж чадахгүй тохиолдолд Монгол Улсын хуулийн дагуу Монгол Улсын шүүхээр шийдвэрлүүлнэ.

АРВАН НЭГ. АВЛИГААС АНГИД БАЙХ

11.1. Талууд энэхүү гэрээг байгуулах, хэрэгжүүлэхтэй холбогдуулан мөнгөн буюу мөнгөн бус хэлбэрээр шагнал, шан харамж, урамшуулал зэрэг гэрээнд тусгагдаагүй аливаа төлбөрийг харилцан төлөөгүй болно.
11.2. Талууд энэхүү гэрээг хэрэгжүүлэхтэй холбогдуулан нөгөө Талынхаа удирдлагын баг болон ажилтанд хувьд нь хөнгөлөлттэй ажил, үйлчилгээ амлах, бэлэг, шан харамжийн зүйл болон бусад хууль бус хангамж, урамшуулал өгөхийг хориглоно. 
11.3. Үйлчилгээ үзүүлэгч нь Үйлчлүүлэгчийн удирдлагын баг, эсхүл ажилтнаас энэхүү Гэрээнд заасан ажил, үүрэг гүйцэтгэхтэй холбогдуулан хөнгөлөлттэй ажил, үйлчилгээ, бэлэг, шан харамжийн зүйл болон бусад хууль бус хангамж, урамшуулал өгөхийг шаардсан тохиолдолд энэ тухай Үйлчлүүлэгч нь холбогдох хууль тогтоомжийн дагуу төрийн эрх бүхий байгууллагад мэдээлнэ.

АРВАН ХОЁР. ГЭРЭЭГ ДУУСГАВАР БОЛГОХ

12.1. Гэрээний хугацаанд Талууд Гэрээгээр хүлээсэн үүргээ бүрэн биелүүлснээр Гэрээ дуусгавар болно. Талууд Гэрээг дуусгавар болгох үед Гэрээ дүгнэсэн акт үйлдэж болно.
12.2. Гэрээний аль нэг Тал нь Гэрээгээр хүлээсэн үүргээ ноцтой зөрчсөн тохиолдолд нөгөө Тал нь холбогдох хууль тогтоомжийн дагуу учирсан хохирлоо нэхэмжлэн, Гэрээг нэг талын санаачилгаар цуцлах эрхтэй байна.
12.3. Гэрээний 12.1 дэх хэсэгт заасны дагуу Талуудын аль нэг Гэрээг цуцалсан тохиолдолд Үйлчилгээ үзүүлэгч нь гүйцэтгээгүй үүргийн үнийн дүнг Үйлчлүүлэгчид буцаан шилжүүлнэ. 
12.4. Талууд харилцан тохиролцсоны үндсэн дээр Гэрээ дүгнэсэн акт үйлдэж, Гэрээг дуусгавар болгох эрхтэй байна.

АРВАН ГУРАВ. БУСАД ЗҮЙЛ
13.1. Талууд Гэрээгээр хүлээсэн эрх, үүргээ аль нэг талынхаа албан ёсны зөвшөөрөлгүйгээр гуравдагч этгээдэд хэсэгчилсэн буюу бүрэн хэмжээгээр шилжүүлэх эрхгүй байна. 
13.2. Гэрээний хугацаанд Сурталчилгааны тасралтгүй найдвартай ажиллагаа болон гэрээний нөхцөлийг хянах үүднээс Талуудаас хариуцсан мэргэжилтнүүдийг томилж, алдаа доголдлыг тухай бүр засаж залруулна.
13.3. Гэрээнд нэмэлт, өөрчлөлт оруулах саналыг нөгөө Талдаа бичгээр хүргүүлэх бөгөөд нэмэлт, өөрчлөлтийг харилцан зөвшилцсөний үндсэн дээр нэмэлт гэрээгээр баталгаажуулна. Нэмэлт гэрээ нь энэхүү Гэрээний салшгүй хэсэг байна.
13.4. Гэрээг Монгол хэл дээр 2 хувь үйлдэж, талууд тус бүр 1 хувийг хадгалах бөгөөд хувь тус бүр хуулийн адил хүчинтэй байна.
13.5. Гэрээ нь Талуудын  бүрэн эрхт төлөөлөгчид гарын үсэг зурж, тэмдэг (тамга) дарснаар хүчин төгөлдөр болно.
13.6. Гэрээний аль нэг зүйл, хэсэг, заалт, хавсралтууд нь хүчин төгөлдөр бусад тооцогдсон тохиолдолд түүнийг Монгол Улсын Иргэний хуулийн тохирох заалтаар орлуулах ба Гэрээний үлдсэн зүйл, хэсэг, заалтууд цаашид хүчин төгөлдөр хэвээр байна.
13.7. Гэрээ нь Талуудын өмнө харилцан солилцсон аливаа албан бичиг, цахим шуудан, аман хэлэлцээр зэрэг бүхий л хэлцлийг орлох давуу хүчинтэй байна.
13.8. Талууд энэхүү гэрээнд заасан бүхий л нөхцөл, заалтуудыг хүлээн зөвшөөрч байгаагаа нотлон доор гарын үсэг зурж, баталгаажуулав.

... тоот дугаартай Зар сурталчилгаа байршуулах гэрээний 
Хавсралт №1
Сурталчилгааны төлбөр, нөхцөл
	 
	1 хоног
	7 хоног
	14 хоног
	1 сар
	Улирал
	Жил

	Нэгж дэлгэцийн үндсэн үнэ
	            15,000 
	            15,000 
	            15,000 
	            15,000 
	            15,000 
	            15,000 

	Хямдралын хувь
	50%
	50%
	50%
	50%
	50%
	50%

	Нэгж дэлгэцийн үнэ
	7,500
	7,500
	7,500
	7,500
	7,500
	7,500

	Дэлгэцийн тоо (жишээ100 дэлгэц)
	100
	100
	100
	100
	100
	100

	Сард гарах өдөр
	1
	7
	14
	30
	30
	30

	1 сарын гэрээний дүн
	750,000
	5,250,000
	10,500,000
	22,500,000
	22,500,000
	22,500,000



Хүссэн тооны байршил болон хүссэн хоногоо сонгон сурталчилгаагаа байршуулах боломжтой. 

